
Бул  макалада Кыргызстандын  айыл аймактарынын 

өнүгүшүнө көңүл буруу учурдун талабы экендигине  талдоо  

жасалып, андагы Кыргызстандын айыл аймактарынын  

өнүгүшү - бул мамлекеттин стратегиясынын курамдык ор-

ганикалык  бир бөлүгү катары кароо зарыл экендиги эске 

алынат. Ушуга байланыштуу  айыл аймактарынын өнүгүү-

сүнүн саясий жагдайы биринчи кезекте мамлекеттин ай-

мактык бүтүндүгүн  жана өлкөдөгү саясий туруктуулукту 

сактоодо турат. Андыктан  айылдын  экономикасынын бе-

кем жана динамикалык өнүгүүсү – бул эбегейсиз зор айыл 

аймактарынын калкын сактап калуунун кепилдиги жана 

негизи болуп эсептелет. Анын кыйроосу айылдардын жана 

кыштактардын жок болуп кетүүсүнө жана жерлердин 

чарбалык  жактан  бүлүнүп  жок  болуусуна  алып  келет. 

Мына ошондон улам соңку жылдары мамлекеттик саясат 

аймактарды  өнүктүрүүнү  артыкчылык  катары баалап  

келүүдө. Мында каралып жаткан айыл аймактарынын 

өнүктүрүлүүсү өлкө үчүн олуттуу стратегиялык мааниге 

ээ, анын натыйжалуулугунан өлкөнүн геосаясий абалы жа-

на анын дүйнөлүк экономикалык системадагы ролу түздөн-

түз көз каранды. Бул стратегиялык маселени ишке ашы-

руунун олуттуу курамдык бөлүгү бул бирдей  максаттын 

матрицасын, формалдык жана формалдык эмес социалдык 

жана экономикалык институттарды, нормаларды жана 

эрежелерди түзүүгө багытталган институтционалдык 

реформа болуп саналганына көңүл бурулат. 

Негизги сөздөр: айыл, айылдык аймак, аймактык өнү-

гүү, социалдык абалы, социалдык көйгөй, жумуш, турмуш  

деңгээли, жашоо образы, агрардык экономика, аймактык 

статус. 

В этой статье рассматриваются отдельные поло-

жения проблем сельских регионов Кыргызстана, а также 

обращается внимание на развитие сельских территорий   

как органичную составную часть данной государственной 

стратегии. В связи с этим рассмотрен политический ас-

пект развития сельских территорий заключается в первую 

очередь в сохранении территориальной целостности госу-

дарства и политической стабильности в стране. Крепкая 

и динамично развивающаяся экономика села – это основа, 

залог сохранения населения громадных сельских террито-

рий. Ее развал ведет к исчезновению сел и деревень, хозяй-

ственному опустошению местности. Поэтому в последние 

годы в качестве приоритета государственная политика 

рассматирвает развитие сельских территорий как превос-

ходное направление. Развитие сельских территорий, рас-

сматриваемое в таком широком контексте, представляет 

для страны важное стратегическое значение, от успеш-

ности которого непосредственно зависят и геополитиче-

ское положение страны, и ее роль в мировой экономической 

системе. Важной составной частью реализации данной 

стратегической задачи является институциональная ре-

форма, направленная на создание адекватных поставлен-

ным целям матриц формальных и неформальных социаль-

ных и экономических институтов, норм и правил. Будут 

анализированы задачи целенаправленное формирование 

институтов устойчивого развития сельских территорий. 

Ключевые слова: село, сельский регион, региональное 

развитие, социальное положение, социальная проблема, 

работа, уровень жизни, образ жизни, аграрная экономика, 

региональный статус.  

This article discusses certain provisions of the problems 

of rural regions of Kyrgyzstan, as well as pay attention to the 

development of rural territories as an organic component of this 

state strategy. In this regard, the political aspect of the develop-

ment of rural territories will be considered, first of all, the pre-

servation of the territorial integrity of the state and political 

stability in the country. A strong and dynamically developing 

rural economy is the basis, the key to preserving the population 

of vast rural territories. Its collapse leads to the disappearance 

of villages and villages, economic devastation of the area. 

Therefore, in recent years, as a priority, state policy considers 

the development of rural areas as an excellent direction. The 

development of rural territories, considered in such a broad 

context, is of strategic importance for the country, on the success 

of which the country's geopolitical position and its role in the 

world economic system directly depend. An important compo-

nent of the implementation of this strategic objective is institu-

tional reform, aimed at creating matrices of formal and informal 

social and economic institutions, norms and rules that are ade-

quate to their goals.  

Key words: village, rural region, regional development, 

social status, social problem, work, standard of living, lifestyle, 

agricultural economy, regional status. 

Кыргызстандын айыл аймактарын өнүктүрүүнү 

– бул мамлекеттин стратегиясынын курамдык органи-

калык бөлүгү катары кароо зарыл. 

Айыл аймактарынын өнүгүүсүнүн саясий жаг-

дайы биринчи кезекте мамлекеттин аймактык бүтүн-

дүгүн  жана өлкөдөгү саясий туруктуулукту сактоодо 

турат. Айылдын  экономикасынын бекем жана дина-

микалык өнүгүүсү – бул эбегейсиз зор айыл аймакта-

рынын калкын сактап калуунун кепилдиги жана 

негизи болуп эсептелет. Анын кыйроосу айылдардын 

жана кыштактардын жок болуп кетүүсүнө жана жер-

лердин чарбалык  жактан  бүлүнүп  жок  болуусуна  

алып келет. Мына ошондон улам соңку жылдары 

мамлекеттик саясат аймактарды  өнүктүрүүнү  артык-

чылык  катары коюп келүүдө. Кыргыз Республикасы-

нын Президентинин 2018-жылдын 10-январындагы 

«2018-жылды  Аймактарды  өнүктүрүү  жылы деп жа-

рыялоо жөнүндө» Жарлыгы кабыл алынган. Кыргыз 

Республикасынын Өкмөтүнүн 2017-жылдын 31-мар-

тындагы №194 токтому менен Кыргыз Республикасы-

нын региондук саясатынын концепциясы бекитилген. 

Ушул программалык документтердин алкагында орто 

мөөнөттө жана узак мөөнөттө региондорду өнүктү-

рүүнүн багыттары аныкталган. Аймакты, калктуу ко-

нуштарды өнүктүрүүнүн жалпы максаттарына жети-

шүү максатында бийликтин, бизнестин, жарандык 

коомдун өнөктөштүгү камсыз кылынат. Аймактар-

дын тургундарынын жашоо-турмушунун сапаты 

алардын суроо-талаптарына, кызмат көрсөтүү стан-

дарттарынын талаптарына ылайык келип, география-

лык жайгашуусуна, климаттык шарттарына жана өл-

көнүн борборунан алыс жайгашкандыгына көз каран-

ды болбойт [1].    

Мындай кеңири контекстте каралып жаткан 

айыл аймактарынын өнүктүрүлүүсү өлкө үчүн олут-

туу стратегиялык мааниге ээ, анын натыйжалуулугу-

нан өлкөнүн геосаясий абалы жана анын дүйнөлүк 

экономикалык системадагы ролу түздөн-түз көз ка-

ранды. Бул стратегиялык маселени ишке ашыруунун 

олуттуу курамдык бөлүгү бул бирдей  максаттын мат-

рицасын, формалдык жана формалдык эмес социал-

дык жана экономикалык институттарды, нормаларды 

жана эрежелерди түзүүгө багытталган институцио-

налдык реформа болуп саналат. Андыктан айыл ай-

мактарын туруктуу өнүктүрүүнүн максаттуу багытын  

калыптандыруу зарыл. Мына ушундай аракеттерден 

улам 2018-жыл айыл аймактарын өнүктүрүүнүн  жы-

лы деп кабыл алынышы бекеринен эмес. Ушул жар-

лыкка ылайык Кыргыз Республикасын стратегиялык 

өнүктүрүүнүн узак мөөнөттүү максаттарына жети-

шүүнүн милдеттери коюлуп, биринчи кезекте бүтүн-

дөй өлкөнүн аймагында жарандардын жашоо-турму-

шун жакшыртуу негизги маселелерден экендиги бел-

гиленген. Соңку жылдары Кыргызстанда аймактар-

дын дараметин арттыруу, айрыкча тиешелүү инфра-

структураны өнүктүрүү жаатында олуттуу чаралар 

көрүлүп  келет. Ага ылайык аймактарда чакан, орто 

ишкердикти колдоо, экспорт  үчүн  шарттарды түзүү, 

инвестиция тартуу, ирригацияны өнүктүрүү, 2023-

жылга карата ар бир айылды таза суу менен камсыз 

кылуу, транспорттук тейлөөнү жакшыртуу, жерги-

ликтүү маанидеги автожолдорду реконструкциялоо 

жана оңдоо, санарип инфраструктурасын, саламаттык 

сактоо мекемелерин өнүктүрүү, 2024-жылга бардык 

облустук бириккен ооруканаларды реконструкциялоо 

жана кайра жабдуу, билим берүүнүн сапатын артты-

руу жана спорттук борборлорду түзүү максаты коюл-

ган [2].     

Ал эми  быйылкы 2019-жыл «Региондорду өнүк-

түрүү жана өлкөнү санариптештирүү жылы» деп жа-

рыяланган. Өткөн жылдагы негизги иш-аракеттер  ай-

мактарды өнүктүрүүгө, жаңы жумушчу орундарды 

түзүүгө, айыл жеринде ишкерликти өнүктүрүүгө 

жагымдуу шарттарды түзүүгө багытталган болсо, ал 

эми быйылкы жыл «Өлкөнү санариптештирүү бүгүн-

кү күндүн талабы болуп саналат. Ал биздин жарандар 

үчүн мурда болуп көрбөгөн жаңы мүмкүнчүлүктөрдү 

ачат. Мамлекеттик кызмат көрсөтүүдө адам фактору 

жоюлат. Бул коррупциялык элементтерди жок кы-

лат», - деп белгиленген [3].         

Айыл аймактарын өнүктүрүүнүн социалдык-

маданий аспектиси өзүнө ар тараптуу көйгөйлөрдү 

камтыйт. Маселен, айылдагы өндүрүштүк-эмгектик 

иш аракет ага балдарды активдүү тартууда турат жана 

ошону менен өсүп келе жаткан жаш муундун социал-

дашуусу боюнча маселени да чечет. Балдар эрте жа-

шынан үй-бүлө чарбачылыгына катышуу менен кий-

ин өз алдынча жашоо үчүн билим, ыкма жана жөндөм 

топтоп, эмгектин маданиятын жана эмгектик мамиле-

лерди өзүндө калыптандыра баштайт. Айылдык эм-

гектин потециялын калыбына келтирүү милдети жө-

нүндө айтуу менен бирге өлкөнүн адам капиталын 

калыптандыруу милдети тууралуу да айтууга болот. 

Тарых көрсөтүп тургандай, өлкөнүн интеллектуал-

дык, саясий жана илимий-техникалык элитасынын 

көпчүлүк бөлүгүн балалык жана өспүрүмдүк кезинде 

дыйкан-чарба чөйрөсүндө мыкты эмгектик мектепти 

басып өткөн адамдар түзөт. 

Айылдагы жашоо таризи өзгөчө бүтүндүккө ээ 

экендиги менен айырмаланып турат.  Агрардык эко-

номика – өндүрүш жана башка тармактарга караганда 

бир топ деңгээлде социалдык байланыштардын та-

таал тармагына тереңдеп батып кеткен  жана айыл жа-

шоочусунун чарбалык иш аракетин анын социалдык 

байланыштарынын жалпы системасынан сырткары 

кароого болбойт. Рынок аркылуу калыптанып жаткан  

экономикалык стимулдар дыйкандын чарбалык жү-

рүм-турумуна айыл экономикасынын институционал-

дык курамын түзүүчү болуп эсептелген социалдык 

мамилелердин жана нормалардын жыйындысы аркы-

луу таасир берет. Айыл адамы көбүн эсе  өзүнүн жеке 

кызыкчылыгы жана экономикалык максаттуулук 

үчүн эмес, ошол өзү тиешелүү болгон белгилүү бир 

коомдоштуктагы үрп-адаттарын жетекчиликке алат. 

Институттар экономикалык кызыкчылыктар жана мо-

тивациялык багыттар менен өз ара аракеттенүү аркы-

луу  чарбалык чечимдердин мүнөзүн жана багытын 

алдын ала божомолдойт.  Ошондуктан айыл экономи-

касынын көйгөйлөрүн терең түшүнүү жана  аны туура  

интерпретациялоо аларды  айылдын башка чөйрөлө-

рүндөгү көрүнүштөр менен аныкталуучу  факторлору 

жана шарттары менен тыгыз байланыштан сырткары 

кароого мүмкүн эмес. Мындан  айылдын жашоо чөй-

рөсүн үйрөнүүдө институционалдык методологиянын 

перспективалуулугу келип чыгат, анын борбордук 

идеясы болуп институттарды  адамдардын экономи-

калык жүрүм-турумундагы олуттуу детерминант ка-

тары таануу жана чарбалык иш-аракеттерди адамдын 

социалдык маңызы  менен тыгыз байланышта кароо 

болуп  саналат. 

Азыркы кезде аймактардын статусун мүнөздөө-

гө өткөн учурда аймактардын калкынын бүткүл жа-

шоо-турмушу көп жагынан калктын өзүнөн, жеке 

адамдардан жана үй чарбакерлеринен, социалдык 

топтордон жана уюмдардан  аймактык мамлекеттик 

башкаруу органдарына байланыштуу экендигин эске 

алуу керек. Мамлекет негизги мыйзамда (Конститу-

цияда), башка мыйзамдар менен ченемдик актыларда 

көрсөтүлгөн социалдык милдеттемелерди өзүнө ка-

был ала тургандыгын баса белгилемекчибиз.  

Мамлекеттик органдар ар түрдүү аймактардын 

параметрлерин теңөөгө, бирдейлештирүүгө же алар-

дын жеке активдүүлүгүн аймактарды өнүктүрүүгө ба-

гыттоого умтулган же болбосо ар бир аймактын өнү-

гүү жолуна ылайык өзгөчөлүктөрүн эске алуу менен 

бул эки стратегияны айкалыштырган багытка түшөт. 

Аймактык органдар муниципалдык органдарды өзүнө 

тартуу менен өзүнүн стратегиясын жана тактикасын 

түзүп аны жалпы мамлекеттик тактика менен шайкеш 

келтирет. Инсандын эркин өнүгүшү демократия жана 

жарандык коом калктын турмуш жыргалчылыгынын 

өсүшү өнүгүүгө, бүтүндүккө жана мамлекет менен 

коомдун коопсуздугуна аймактардын салымы ар түр-

дүү стратегиялардын натыйжалуулугунун комплекс-

түү критерийи болуп кызмат кылат.  

Ошону менен бирге кесиптеш илимпоздор ади-

лет белгилегендей, аймактык өнүгүү социалдык-ай-

мактык жамааттын өзгөчөлүгүн, анын социомаданий 

мүмкүнчүлүгүн, өз алдынчалыгын сактоо зарылчы-

лыгы менен байланышкан. Бул чектеш аймактар ме-

нен байланыш түзүү аймактар аралык бирикмелерди 

өнүктүрүү, аймактын социомаданий өзгөчөлүктөрүнө 

көңүл бурууну жогорулатууну биринчи планга алып 

чыгып жаткан азыркы ааламдашуу жараяндарынын 

контекстинде алганда өзгөчө мааниге ээ болот  [4].     

Совет (СССР) мезгилиндеги агрардык сектордо-

гу негизги өндүрүүчүлөр бул ири айыл чарба ишкана-

лары – колхоздор жана совхоздор болуп  эсептелип, 

алардын үлүшүнө тармактын дүң продукциясынын 

төрттөн бир бөлүгү туура келет болчу. Колхоз (сов-

хоздор) советтик айылдын социалдык-экономикалык 

жашоосунун борбору болгон, жана өзүнүн табияты 

боюнча  ошол кездеги бөлүштүрүп берүү экономика-

сынын  башкы элементи болуп эсептелген. Колхоз-

совхоздук системанын алкагында ар дайым иш менен 

камсыз болуу, туруктуу  киреше, акысыз билим алуу 

жана медициналык жардам алуу  сыяктуу кепилдик-

тер эске алынган болчу. Айылдыктар ишкананын эсе-

бинен эс алууга жана ден соолугун чыңоого акылуу 

болушкан. Ишкана айылдыктарга жеке өздүк огород-

дорун иштетүүгө жакындан көмөк көрсөтүп, техника, 

тоют менен камсыздап турган. 

Реформага чейинки айылдын институционалдык 

системадагы колхоз (совхоздун) ордун аныктоодо би-

ринчиден  ал интрегратордун ролун аткарып турган-

дыгын белгилеп кетүү зарыл, анткени ал айыл жашоо-

чуларынын институционалдык мамилелерге жууру-

лушуп кетүүсүнө шарт түзүп, алардын социалдык жү-

рүм-турумун багыттап жана калыптандырып турган, 

өз ара мамилелешүүлөрү алдын ала жана так белгилүү 

болуусун камсыздаган жана айылдыктардын социал-

дык маңызын ишке ашыруудагы негизги чөйрө болуп 

турган. Ошондой эле айылдагы институционалдык 

структуранын биргеликте жашап жаткан жана өз ара 

агрардык мамиледеги – мамлекет, айыл чарба ишка-

насы, айылдык аймактыктан, коомдоштуктан жана 

чарбалык үй-бүлөлөрдөн турган субъектилердин үч  

(үлөштүрүү, рыноктук жана өз ара жардамдашуу) ти-

бин бир институционалдык системага бириктирип 

турган. Экинчиден колхоз (совхоз) институционал-

дык түзүм болуп, анын алкагында айылда иштеп жат-

кан институттардын өнүгүүсүнө жана жаңы институт-

тардын калыптануусуна өбөлгө түзгөн. Ал айыл эко-

номикасынын институционалдык системасында ин-

кубатордун ролун аткарган.   

Колхоздук-совхоздук системаны кайрадан тү-

зүүнү (реорганизациялону) тездетүүгө жана айыл чар-

басына мамлекеттик көмөк көрсөтүүнү минимумга 

чейин төмөндөтүүгө багытталган агрардык реформа 

көптөгөн аймактарда жана айылдардагы эски инсти-

туционалдык системанын жана ага тиешелүү болгон 

материалдык-техникалык базанын ири көлөмдө чарба 

жүргүзүүсүнүн бир топ эле жоюлуп кетүүсүнө алып 

келди. Айыл чарбасы негизинен жаратуучу жана ин-

новациялык иш аракеттерге  багытталбай, ар тараптуу 

багыттагы топтук кызыкчылыктарга элементардык 

күн көрүүгө, мурда түзүлгөн баалуулуктарды жана та-

бигый жыргалчылыктарды кайра бөлүштүрүү жана 

пайдаланууга багытталган көмөк көрсөтүүчү обьект 

болуп калды. Кызыкчылыктардын тең салмактуулу-

гунун бузулуусу ар кандай типтеги институттардын 

өз-ара иштиктүү аракеттенүүсүнө жетишүүгө жана 

натыйжалуу институционалдык системаны калыптан-

дырууга мүмкүнчүлүк берген жок. Тең салмактуу 

эмес институционалдык система башаламандыкты, 

тобокелчиликти, айкынсыздыкты күчөтүп,  айылдык  

аймактык коомдоштуктун арасында ыркты бузууга 

шарт түздү башкача айтканда башаламандыкка  алып 

келди.  

Мурдагы туруктуулуктун жана келечекке болгон 

ишенимдин жоголуусун калктын кээ бир бөлүгү өтө 

оор кабыл алды. Ал адамдар өзүн үмүтсүздүккө алды-

рып, аябай катуу жабыркоого кабылышты. Бул абал 

жаңы кырдаалга үйүр алууга болгон кайра-кайра ара-

кеттери текке кетүүсү менен күч алып, айыл коом-

доштугунун өзгөрүп жаткан социалдык түзүлүшүндө 

өз ордун таба алуудан таптакыр үмүтсүздүккө түшүп 

калышты. Көбүнесе мындай айылдыктар өктөм буй-

руктарга, жогору жактан башкарууга көнүп калыш-

кандар жана адистиги чектелген, комплекстүү мүнөз-

дөгү маселелерди чече билбеген, өзүн-өзү башкарууга  

жана уюштурууга жөндөмдөрү жана билими жетпе-

ген адамдар. Өзүнүн алсыздыгын, ишенимсиздигин, 

күйкөлөктөнмөлүгүн (нервозность), абдырагандыгын 

жеңе албагандар, – кээри кеткен (деградацияланган) 

айылдыктардын – люмпендердин (селсаяктардын) са-

нын көбөйтүп, чарбалык иш аракет жүргүзүүгө ише-

нимин жоготуп, күнүмдүк жанын багуу менен гана 

алек болушууда. Ошондуктан кыргыз айылына мү-

нөздүү болгон көрүнүш: социалдык жигерсиздикти 

(пассивность), араккечтикти, жалкоолукту, жатып-

ичерликти, уурулукту - айыл коомдошундагы систе-

малуу терең кризистин таандык белгиси катары ка-

роого болот. 

Институционалдык чөйрөдөгү кескин өзгөрүү-

лөр ошондой эле  көлөмдүү жана татаал маалыматтар-

ды “аш кылуу” көйгөйүн да курчутту. Маалыматтык 

жарылуунун  шартында иш жүргүзүүгө даярдыгы жок 

үй-бүлөлөрдүн көпчүлүгү базар мамилесине арала-

шууга шашылбай, маал-маалы менен өзгөрүп туруучу 

чөйрөгө ыңгайлашуудан, жаңы билимдерди такай жа-

на үзгүлтүксүз өздөштүрүүдөн жана жаңы ыктарга ээ 

болуудан баш тартып,  чарба жүргүзүүнүн адат болуп 

калган түрүнөн жана ыкмаларынан пайдаланууну  

улантышууда. 

Айылдыктардын жаңы шарттарга ыңгайлашуу-

сунун кыйындаттыруучу институционалдык фактор-

лорунун дагы бири  бул жеке менчикке ээ болуу кыр-

даалынын создуктап кетүүсү болуп эсептелет. Ресурс-

тарга болгон менчик укугунун айкынсыздыгы, чарба-

чылыкты натыйжалуу жүргүзүп жаткан айылдык үй-

бүлөлөрдүн экономикалык кызыкчылыктарын мамле-

кет тарабынан алсыз коргоолуусу бир топ жагымсыз 

тенденцияларды күчөттү. Аларга: экономикалык ма-

милелердин төрөчүлдүгү жана чиновниктик ээн баш-

тык, уурулук, ысырап кылуучулук, чарбасыздык ки-

рет. Мындай баш-аламан иш аракеттердин кадимки 

көрүнүш абалына айланып, коомдук аң-сезимде леги-

тимдүү абалга ээ болушу, айылдыктардын арасында 

жашоо эрежеси  катары кабыл алынып  жаткандыгы 

өзгөчө тынчсызданууну жаратууда. Баалуулук багыт-

тарынын мындай “дат басуусу” (эрозиясы) жана айыл 

коомдоштугундагы адеп-ахлактын төмөндөөсү анын 

келечегин кесип, адам капиталынын сапатын начар-

латууда. 

Кризистик кырдаалда эптеп жан багуу менен 

айылдыктар эрксизден өзүнүн жеке өндүрүшүн өнүк-

түрүүгө, өз-ара көмөк көрсөтүү тармактарын күчөтүү-

гө жана формалдуу эмес  экономиканы өнүктүрүүгө 

аргасыз болуп жатышат. Айыл экономикасынын өз-

ара байланышта  болгон элементтери (кластерлери) ар 

турдуу көлөмдөргө ээ жана бир аз же көбүрөөк ашке-

ре  болуусу мүмкүн. Алар жакын тууган уруктардын  

же болбосо айылдаштардын, достордун, ишкер өнөк-

төштөрдүн ортосунда түзүлүүсү мүмкүн. Өзүнүн ку-

рамы боюнча аралаш кластерлер да бар. Тармактык  

өз-ара көмөктөшүүнүн негизги максаты формалдуу 

эмес күчтөрдүн, ресурстардын жана жыргалчылык-

тардын жана жашоо сапатынын кооперативдеринен 

уюштурулуп, кластерге үй-бүлөлүк негизде же болбо-

со, орточо көрсөткүчтөрдү, алардын социалдык-эко-

номикалык абалын максималдаштыруу үчүн бирик-

тирилген. Айыл экономикасынын натуралдык (жа-

рым натуралдык) үй-бүлөлүк чарбалардын же өз-ара 

көмөктөшүүнүн тармактык бирикмелеринин эконо-

микасына айландырылуусу өнүгүүгө багытталбастан,   

эптеп жан багуу  стратегиясы үстөмдүк кылган абалга 

алып келди. Айыл жашоосунда өз-ара алмашуу эконо-

микасынын институттарынын жетектөөчү ролун бе-

кемдөө азыркы социалдык мамилелердин, чарба  жүр-

гүзүү  системасынын  эскирген (архаикалык) мүнөзүн  

концервациялоо  дегенди  билдирет,  демек  бул  айыл 

жергесиндеги  социалдык-экономикалык  өнүгүүнүн  

басандоосуна  алып  келет. 

Айыл чарбасындагы мындай стагнация айыл-

дыктарда үстөмдүк кылып жаткан жүрүм-турумдук 

багыттын жана социалдык ориентирлердин мыйзам 

ченемдүү жыйынтыгы. Андай чарбаларда өндүрүш-

түн көлөмү, өндүрүлгөн продукция үй-бүлөнүн ички 

талаптары менен чектелет жана  алардын канаатта-

нуусу канчалык жогору болсо өндүрүштү кеңейтүү-

нүн  демилге берүүчү себеби ошончолук төмөн. Өндү-

рүштү кеңейтүү эгерде өндүрүлгөн продукция канаат-

тандырылбаган зарылчылыктарды каптай турган 

болсо, же аны сырттан сатып алуудан баш тарткан 

учурда үй-бүлөлүк көрөңгөнү үнөмдөөгө болот. 

Кыргызстандыктардын байгерлигин көтөрүү, ту-

руктуу экономикалык өсүштү камсыз кылуу, Кыргыз-

стандын экономикалык жана финансылык көз каран-

дысыздыгына жетишүү экономикалык саясаттын не-

гизги багыттарынан болуп саналат. Статистикалык 

маалыматтарды анализдөөнүн натыйжасында Кыр-

гызстандын экономикасы өнүгүүнүн азыркы этабын-

да өсүүнүн орточо темпин көрсөтүүдө жана тейлөө 

көрсөтүүчү өлкө катары мүнөздөлүүдө. Кыргызстан-

дын ИДПсынын түзүмүндөгү эң көп үлүш кызмат 

көрсөтүүчү тармактарга тиешелүү. 2017-жылдагы 

ИДПнын жалпы көлөмүндө кызмат көрсөтүүнүн үлү-

шү 48,0%, өнөр жайы - 18,2%, айыл чарбасы - 12,3% 

жана курулуш - 8,2% болду [5].       

Айылдагы көпчүлүк үй-бүлөлөрдө өздөрү өн-

дүргөн азык-түлүктөр менен толук камсыз болуунун 

натыйжасында үй-бүлөлүк чарба жүргүзүүгө болгон 

демилге берүүчү кызыкчылык көбүнчө продукцияны 

сатып өткөрүүдөн түшкөн кирешенин көлөмү менен 

аныкталат. Андай үй-бүлөлөр үчүн өндүрүүнүн көлө-

мүн кеңейтүү өндүрүлгөн продукциянын ашыкчасын  

пайдалуу сатып өткөргөндө гана зор мааниге ээ болот. 

Азырынча  айылдагы үй-бүлөлүк чарба жүргүзүп жат-

кандардын көпчүлүгү үчүн товардык өндүрүштү ке-

ңейтүүгө караганда жеке өздүк огороддорунун нату-

ралдык-керектөө мүнөзүн сактоо зор мааниге ээ. 

Бүгүнкү күндө айыл экономикасы жана айылдын со-

циалдык өнүгүүсү үчүн адатка айланып калган жеке 

чарбачылыкты рыноктук типтеги үй-бүлөлүк өндү-

рүшкө жана аларды ресурстардын, товарлардын жана 

акчалардын жолго коюлган агымын уюшулган ры-

ноктук жүгүртүлүүчү системага айландырууга мүм-

күндүк берүүсү өзгөчө актуалдуулукка ээ болуп 

жатат. 

Бүгүнкү күндө бардык кыргыз айылын кризис-

тен алып чыгып кетет деген ой менен негизги звено 

катары  бардык жерде кайрадан  ири  айыл чарба иш-

каналарын калыбына келтирүү керек  деп  эсептеген 

саясатчылар жана окумуштуулар бул пикирге  “бекем 

жабышып алышкан”. Биздин көз карашыбыз боюнча 

мындай мамиле бир тараптуу мүнөзгө ээ. Анткени 

бардык эле “кыштактарды түзүүчү” айыл чарба ишка-

налары рынокко ыңгайлашып, конкуренцияга туруш-

тук бере албайт. Андан сырткары, рынокко ыңгайла-

шып алган айыл чарба ишканалары – бул айылда көп 

кырдуу ролду аткарып келген  жана айылдын жашоо-

чуларынын жашоосун социалдык-экономикалык бү-

түндөй бир биримдикке бириктирип туруучу мурдагы 

колхоз жана совхоз эмес, болгону максаттуу жүрүм-

турумга  ээ болгон классикалык типтеги фирма жана 

мындан келип чыгуучу  ар кандан натыйжаларга ээ. 

Ал ашыкча болгон жана натыйжасыз жумушчу күчүн 

иштен бошотот, пайда келтирбеген тармактарды жана 

өндүрүштөрдү жоюп салат, жакынкы жана алыскы 

чет өлкөлөрдөн тил алчаак жумушчу күчүн ишке тар-

тат, социалдык-маданий маанидеги объектилерди 

каржылап туруудан баш тартат ж.б.у.с. Демек, айыл 

калкынын бир топ бөлүгү жумушсуз, жерсиз жана ке-

лечексиз  калат. Бул болсо – башы жабык жолго тү-

шүп калуу дегендик. 

Айылда натыйжалуу институционалдык чөйрө-

нү калыптандыруу дегени бул жараянда бир гана мам-
лекеттик жана айыл чарба ишканаларынын гана каты-
шуусу эмес айыл калкынын да активдүү катышуусун 
реалдуу талап кылат дегендик. Ал эми айылдыктар-
дын кызыкчылыктарын жана демилгелерин көзгө ил-
бөө айылды институционалдуу жактан реформалоо-
догу биримдикти, системалуулукту жана комплекс-
түүлүктү бузат жана агрардык сектордун бүгүнкү 
күндүн талабына жооп берүүсүнө (модернизациясы-
на) тоскоолдук кылат. 

Биринчи кезекте айылда калктын көпчүлүк бөлү-

гүнүн күнүмдүк талаптарын жана алардын түпкү кы-

зыкчылыктарын турмушка ашырууга жардам берүүчү 

“төмөндөн демилге көтөрүүнү жана көпчүлүктүн чы-

гармачылыгын” күчөтүү, экономиканын жана социал-

дык жашоонун түзүлүшүн жана институттарын, 

ошондой эле айылдыктардын уюштургуч жана жаңы-

лык киргизүүчү иш-аракеттерин өнүктүрүү болуп 

эсептелет. Ал үчүн, биздин көз карашыбыз боюнча, 

үй-бүлөлүк чарба жүргүзүүнү тиешелүү болгон  инс-

титуционалдык түзүлүштөрдү калыптандыруу жолу 

менен рынокко интеграциялоого шыктандыруучу 

айылдын социалдык-экономикалык жашоосунун 

“борборлорун” калыбына келтирүү аныктоочу маани-

ге ээ болуп эсептелет. Андай “борборлор”, биздин пи-

кирибиз боюнча, жергиликтүү өзүн-өзү башкаруу жа-

на кооперативдердин ролун аткарып, анын алкагында 

биргелешип жашоодогу көйгөйлөрдү чечип, айылдык 

коомдоштуктун күнүмдүк жана перспективалуу  жа-

мааттык пландарын ишке ашырат. 

Айыл калкын массалык түрдө акырындап жаша-

ган жери боюнча жергиликтүү башкарууга жана коо-

перативдик кыймылга тартууда төмөнкүлөрдү кам-

тыйт: 

- сырткы байланыштарга тиешелүү болгон (ад-

министративдик жана көзөмөлдөөчү органдар,  мам-

лекеттик ишканалар, керектөөчүлөр жана жабдып бе-

рүүчүлөр, кредиттик-банктык чөйрө ж.б.) менен бай-

ланышкан көптөгөн функцияларды айылдык үй-бү-

лөлөрдөн аларга эсеп-кысап  берүүчү адистерге жана 

профессионалдуу менеджерлерге өткөрүп  берүү, бул 

болсо трансформациялык жана трансанкциялык чы-

гымдарды төмөндөтүп,  айыл экономикасынын айыл-

дык секторунун өндүрүмдүүлүгүн жана рыноктук 

теңтайлашууга жөндөмдүүлүгүн жогорулатат; 

- коньюнктурдук, илимий-техникалык жана баш-

ка өзгөрүүлөргө өз учурунда жооп берүү жана ири өн-

дүрүштү ишке ашыруу үчүн үй-бүлөлөрдүн чарбалык 

иш аракеттеринин масштабдарын башкаруудагы ий-

кемдүүлүк; 

- өзүн-өзү жөнгө салуу механизминин аракетте-

ринин чөйрөсүн кеңейтүү жана формалдуу эмес эко-

номиканы кыскартуу, киреше булактарын (ресурстар-

ды) пайдаланууну  оптималдаштыруу  аркылуу айыл 

чарбасын мамлекеттик башкарууну жана мамлекет-

тик колдоонун натыйжалуулугун  жогорулатуу; 

- калктын жеке, ишкердик жана кесиптик сапат-

тары боюнча “табигый жол менен тандалуусу”, жа-

мааттык окутуу жана өндүрүштүн технологиясын 

биргелешип натыйжалуу өздөштүрүү, уюштуруу, 

башкаруу, айылдаштарынын алдындагы  жеке жооп-

керчилигин  жогорулатуу – булардын бардыгы со-

циалдык теңсиздикти, жалкоолукту, аракечтикти, жа-

тып-ичерликти, уурулукту жана башка айыл коом-

доштугунун социалдык негиздеринин бузуучу  “оору-

ларын”  жеңүүгө жардам берет. 

Жогоруда айтылгандардын алкагында азыркы 

кезектеги мамлекеттин айыл жергесиндеги негизги 

багыттары болуп төмөнкүлөр эсептелет: 

а) жергиликтүү өзүн-өзү башкаруунун жана ай-

ылдагы кооперациянынын толук кандуу норматив-

дүү-мыйзамдуу базасын түзүү жана тиешелүү инсти-

туттарды жана структураларды калыптандыруу бо-

юнча ишти  максатка ылайыктуу уюштуруу; 

б) айыл экономикасынын инфраструктурасын – 

энергия жана газ  менен камсыздоону, социалдык чөй-

рөнү, транспорттук жана маалыматтык тармактарды   

колдоо жана өнүктүрүү аркылуу колдоого алуу. 

Ошентип  бүгүнкү  күндөгү  олуттуу  курч  масе-

лелерден  болгон  республиканын   аймактарын  өнүк-

түрүүгө  көңүл буруу, өзгөчө жумушчу орундар менен 

камсыз кылуу, ал  жерлерге жаштарды  тартуу ж.б. иш 

чараларды уюштуруу маанилүү  маселелерден  болуп  

саналат. Жалпы алганда, мына ушундай  дем берүүчү  

экономикалык рычагдарды ишке киргизүү аркылуу 

бүгүнкү  күндүн  талабы болгон  айыл аймактарынын  

абалын  жакшыртуу маселелерин чечүү учурдун маа-

нилүү милдеттерден болуп саналат.  

